
				এই পাতাটির মুদ্রণ সংশোধন করা প্রয়োজন। 
তৃতীয় প্রশ্ন পূরণের গপে । ۹ ه لا
হইয়। পতিত হইলাম, সেই চন্দ্রমুখী আপন জঙ্ঘার উপরে অtমার মস্তক রাখিয়া গোলাব সেচন করিতে লাগিল। যখন চৈতন্য হইল, তখন সেই মনেীহারিণীর জঙ্ঘার উপরে আপন মস্তককে দেখিয় নিরতিশয় আসক্ত হইলাম ও গাত্রে থান করিয়া জিজ্ঞাস। করিলাম, হে সুন্দরি : তুমি কে? কি জন্য এ প্রাস্তরে আসিয়াছ ? সে বলিল, আমি পরীজাতি, এ পৰ্ব্বত আমার। পরে সে আমার সঙ্গে এৰূপ প্রণয় করিল যে আমার প্রাণ, তাহার কৃষ্ণ কেশ-পাশে বদ্ধ হইল, আর আমার বাটা ও বাণিজ্য-দ্রব্যাদি কিছুমাত্র স্মরণ রহিল না । তিনমাস পর্য্যন্ত একত্র থাকিয়া এক দিন তাহাকে বলিলাম, হে প্রাণসমে! প্রান্তরে থাকিবার ফল কি ? উত্তম এই যে নগরে যাইয়া সুখে থাকি, সে বলিল যদি তোমার ইহাই মানস, তবে আমি বাট যাইয়। পরিবারদিগের নিকটে বিদায় গ্রহণ পূৰ্ব্বক আসিতেছি, তুমি আমার প্রত্যাগমন পৰ্য্যন্ত কোন স্থানেহ যাইও না, এই বৃক্ষতলে থাকিও । আমি আসিলে উভয়ে একত্র নগরে যাইব । আমি বলিলাম উত্তম, তুমি কখন আসিবে ? সে বলিল, সাত দিনের মধ্যে উপস্থিত হইব। সাবধান, আমার প্রত্যাগমন পর্য্যন্ত কোথাও যাইও না, যদি যাও খেদাম্বিত হহবে । সম্প্রতি সাত বৎসর হইল, সে আইসে নাই, আমি সেই প্রতিজ্ঞানুসারে স্থানান্তরে যাইতে পারিতেছি না, যদি আমার প্রিয়া এখানে সুসিয়া আমাকে না পায়, তবে মনে দুঃখিত হইবে, এক্ষণে আমার শক্তি নাই যে অন্য স্থানে তাহার তত্ত্ব করি, আমার তরুপত্র ভক্ষ ও এই নিৰ্বর-জল পানীয় হইয়াছে, কি করি, ভূমি কঠিন ও আকাশ দুর, থাকিবার কি যাইবার কিছুই উপায় নাই। অনেক লোক অসির আমার বৃত্তান্ত জিজ্ঞাস করিয়া গিয়াছে, এই কারণেই আমি তোমাকে বলি নাই। হাতেম্

